
[bookmark: _GoBack]Հայաստանի Հանրապետության և Ասիական զարգացման բանկի միջև «COVID-19-ին արձագանքման ծրագիր» դրամաշնորհային համաձայնագրի վերաբերյալ ներկայացված եզրակացությունների 

	Շահագրգիռ գերատեսչություն
	Ներկայացված առաջարկությունները և դիտողությունները
	
Կարգավիճակ

	ՀՀ արտաքին գործերի նախարարություն
	Հայաստանի Հանրապետության և Ասիական զարգացման բանկի միջև նախատեսվող «COVID-19-ին արձագանքման ծրագիր» դրամաշնորհային համաձայնագրի շրջանակներում Հայաստանի Հանրապետության կառավարությունը ստանում է երկու միլիոն ԱՄՆ դոլարի գումարի չափով դրամաշնորհ։ Դրամաշնորհի միջոցները կօգտագործվեն կորոնավիրուսային հիվանդության  (COVID-19) համաճարակի հետևանքով տուժած առաջնային գծի բուժաշխատողների և բնակչության համար,  մասնավորապես պաշտպանիչ անձնական սարքավորումների, թեստավորման կոմպլեկտների, ընդհանուր բժշկական պարագաների և այլ անհրաժեշտ միջոցների ձեռքբերման համար։
Հաշվի առնելով Հայաստանի Հանրապետությունում COVID-19 համաճարակի տարածման վիճակագրությունը՝ դրամաշնորհային համաձայնագրի ստորագրումը կենսական նշանակություն ունի պանդեմիայի կանխարգելմանն ուղղված ծրագրերի ֆինանսավորման համար։
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Ասիական զարգացման բանկի միջև «COVID-19-ին արձագանքման ծրագիր» դրամաշնորհային համաձայնագրի վավերացումը կամ հաստատումը նպատակահարմար է։
Համաձայնագիրն ուժի մեջ կմտնի դրա ուժի մեջ մտնելու համար անհրաժեշտ ներպետական ընթացակարգերի կատարման մասին Ասիական զարգացման բանկին գրավոր ծանուցման ամսաթվից:
	Ընդունվել է ի գիտություն

	ՀՀ արդարադատության նախարարություն
	Դրամաշնորհային համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
  Միաժամանակ հայտնում ենք, որ Դրամաշնորհային համաձայնագրում վավերացման ենթակա դարձնող հիմքեր առկա չեն:

	Ընդունվել է ի գիտություն








	ՀՀ ֆինանսների նախարարություն
	Հայաստանի Հանրապետության և Ասիական զարգացման բանկի միջև 2020թ. օգոստոսի 27-ին ստորագրվել է «COVID-19-ին արձագանքման ծրագիր» դրամաշնորհային համաձայնագիրը։ 
Համաձայնագրի 2-րդ հոդվածի 2.01 բաժնի համաձայն՝ Ասիական զարգացման բանկը Հայաստանի Հանրապետությանը տրամադրում է դրամաշնորհ՝ 2,000,000 ԱՄՆ դոլար գումարի չափով։
Հաշվի առնելով վերոգրյալը՝ «Հայաստանի Հանրապետության և Ասիական զարգացման բանկի միջև 2020թ. օգոստոսի 27-ին ստորագրված «COVID-19-ին արձագանքման ծրագիր» դրամաշնորհային համաձայնագիրը Հայաստանի Հանրապետության համար չի առաջացնի ֆինանսական պարտավորություններ:
	Ընդունվել է ի գիտություն

	ՀՀ տարածքային կառավարման և ենթակառուցվածքների նախարարություն
	2020 թվականի օգոստոսի 27-ին Հայաստանի Հանրապետության և Ասիական զարգացման բանկի միջև ստորագրված «COVID-19-ին արձագանքման ծրագիր» դրամաշնորհային համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն, եթե Ասիա-խաղաղօվկիանոսյան տարածաշրջանի՝ Աղետների արձագանքման հիմնադրամի՝ 2009 թվականի ապրիլի 1-ով թվագրված կանոնակարգերով (Դրամաշնորհային կանոնակարգեր) Հայաստանի Հանրապետության համար գույքային պարտավորություն նախատեսված չէ։
	Ընդունվել է ի գիտություն



